
Mësimi 10  
Murtaja 10 Vdekja e të Parëlindurit 
 

Qëllimi 
Studjoni Eksodi 11-12: Murtaja e fundit – vdekja e të parëlindurit. Shikoni se Perëndia 

është i fuqishëm dhe duhet t’u bindemi urdhërimeve të Tij. Ai do të mbrojë ata që e 

ndjekin Atë.  

 

Materialet  
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Murtajat 10 – një për mësuesen 

● Aktivitetet Murtajat 1-10 – një për nxënës  

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

 

Materiale Opsionale 
Printoni nga Faqja e Internetit:  

● Përzierja e Fjalëve të Murtajave – një për nxënësit që mund të lexojnë dhe 

shkruajnë 

● Fleta e Lojës Shënjestra e Murtajave – (printoni me ngjyra dhe laminojeni 

nëse është e mundur) një për klasën  

● Armë Lodër me Shigjeta dhe Shigjeta Plastike – një për klasën për t’a përdorur 

OSE 

● Monedha ose Kopsa të Vogla – disa për klasën 

● Ngjitëse për të vendosur Fletën e Lojës Shënjestra në mur (nëse nuk përdorni 

armën me shigjeta mund t’a vendosni fletën në dysheme ose tryezë) 

● Këngët për Moisiun – nga mësimi 1 

● Bretkosë Lodër ose Top i Vogël i Bardhë ose i Kuq – një për klasën 

● Snack: Bukë e bërë pa maja – një copë për nxënës (Mund t’i kërkoni personit që 

përgatit bukën për Darkën e Zotit që të sjellë disa copa shtesë ose shikoni recetën 

më poshtë dhe bëjeni atë.) 

● Kartopiceta  – një për nxënës për të vendosur snacks   

 

Këshilla për Mësuesen 

★ Shihni mësimin 1 për ide 

 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën.  

 

Ngrini dorën nëse e mbani mend se çfarë studjuam javën e kaluar? Studjuam 

murtajën 8, karkalecat, dhe murtajën 9, errësirën.  

 

Pamë sesi Faraoni nuk u tërhoq – edhe pse të tjerë në Egjipt po kërkonin që ai 

t’a bënte këtë. Pamë fuqinë dhe aftësinë e Perëndisë për të komanduar 

natyrën duke dërguar murtajat e karkalecave dhe të errësirës. Dhe studjuam 

se edhe pse egjiptianët pësuan këto murtaja – ata që besuan nuk u dëmtuan. 

Këtë javë do të studjojmë murtajën e fundit – vdekjen e të parëlindurit dhe do 

të shikojmë se është kjo murtajë e fundit që e bind Faraonin të lejojë që 

populli i Izraelit të ikë. Javën e ardhshme do të shikojmë Pashkën hebraike që 

ishte krijuar nga Perëndia për hebrenjtë që ishte pjesë e murtajës së fundit.  

 

A njihni dikë që është kokëfortë? Nuk dëgjon këshillat e mira; nuk bën atë që i 

kërkohet të bëjë dhe nuk dëshiron të mësojë rreth Perëndisë? Mos përmendni 

emra, thjesht mendoni për atë person nëse njihni dikë. Lejoni që nxënësit të 

mendojnë. 

 

Faraoni ishte ai person. Populli i tij iu lut, Perëndia përmes Moisiut dhe Aaronit 

e paralajmëruan atë, ai kishte shumë pasoja, por gjithsesi ishte kaq kokëfortë. 

Nuk do të ndryshonte. Të qënit i fortë në besimin tuaj është mirë, por nëse nuk 

jeni të gatshëm që të dëgjoni Perëndinë, ose të pranoni këshilla të mençura 

nga miqtë ose familja ose Bibla nuk është gjë e mirë. Kur Perëndia na kërkon 

të bëjmë diçka, le të mos jemi kokëfortë por të bëjmë atë që na thotë Ai. Dhe 

nëse njihni dikë që është kokëfortë, do të mësoni sot se do të kenë shumë 

probleme në jetë sepse refuzojnë të ndryshojnë, ashtu si Faraoni. Lutuni për 

këta njerëz që të kthehen tek Perëndia dhe të lejojnë që Perëndia të punojë në 

jetën e tyre.  

 

Tani le të këndojmë një këngë për të filluar! Jepuni Këngët Për Moisiun, një për dy 

nxënës dhe një për veten tuaj. Zgjidhni Kënga e 10 Murtajave dhe nëse ka kohë Do 

Të Dëgjojmë e Do Të Bindemi nëse ende jeni duke pritur që të mbërrijnë nxënës. 

  

2) Koha e Mësimit – Murtaja 10            10-15 minuta  

 

Jepini një Bibël secilit nxënës që ka nevojë për një. 

Kini gati ndihmën vizive për t’jua treguar nxënësve. 

 

Kërkojuni nxënësve të marrin Biblat e tyre dhe të 

shkojnë tek Eksodi 11. Kërkoni që disa nga nxënësit 

të lexojnë me rradhë ose lexoni vetë Eksodi 11:1-

10. Tregoni ndihmën vizive ndërsa lexoni. 

Falënderojini për leximin dhe për dëgjimin.  

 

Çfarë ishte kjo murtajë? Murtaja e vdekjes së mashkullit të paralindur në çdo shtëpi, 

duke përfshirë të paralindurin e bagëtive gjithashtu. 

A do të prekte kjo murtajë izraelitët? Jo, Perëndia do t’i mbronte ata për të treguar 

se Perëndia bëri një dallim ndërmjet Egjiptit dhe Izraelit. 

Çfarë duhet të kërkonte populli i Izraelit nga fqinjët e tyre egjiptianë? 

Sende prej argjendi dhe ari dhe rroba (këtë e kemi lexuar më parë). 

Çfarë thotë Bibla se populli i Egjiptit mendonte për Moisiun dhe izraelitët? I 

pëlqenin ata dhe Moisiu respektohej nga zyrtarët dhe populli. 

Kur Moisiu foli me Faraonin thuhet se Moisiu ishte “tërë zemërim”. Pse 

mendoni se Moisiu ishte i inatosur me Faraonin? Sepse Faraoni nuk do të dëgjonte 

dhe Moisiu e dinte se shumë njerëz të pafajshëm do të vdisnin ose do të humbisnin dikë 

për shkak të zemrës së ngurtë të Faraonit. 

 

Lexoni Eksodi 12:29-32 

Çfarë ndodhi pas murtajës së fundit? Faraoni i lejoi të iknin pasi biri i tij vdiq. 

 

Pyesni nxënësit nëse kanë ndonjë pyetje përpara se sa të kaloni tek aktiviteti tjetër. 

*Disa nxënës mund të ngrenë idenë se ishte e padrejtë që Perëndia të vriste njerëz të 

pafajshëm për shkak të Faraonit. Mund të shpjegoni se: 

 

Perëndia i do të gjithë dhe dëshiron që të gjithë të shkojnë në qiell. Ai u jep të gjithëve 

një shans për të mësuar dhe për t’a ndjekur Atë në këtë jetë. Por Perëndia nuk detyron 

njerëzit që t’a duan dhe t’a ndjekin Atë. Ata që e duan dhe e ndjekin Atë shkojnë në 

parajsë kur vdesin dhe pas gjykimit do të shkojnë në qiell. Ata që refuzuan Perëndinë, 

refuzuan të jenë me Të në qiell dhe kështu që zgjodhën të mos jenë më Të.  

 

Çdo fëmijë që vdes shkon direkt në parajsë dhe pastaj në qiell sepse janë të pafajshëm 

dhe shumë të mitur për të qënë të përgjegjshëm. Ata nuk do të kenë më asnjë vuajtje 

ose dhimbje por vetëm gëzim, paqe e dashuri dhe do të jenë me të gjithë familjen e 

miqtë në parajsë të cilët vdiqën përpara tyre e me besimtarët e tjerë të mirë, të dashur 

dhe gjithashtu sigurisht Perëndinë dhe Jezusin.  

 

Prandaj edhe pse ishte e trishtuar se të gjithë këtë njerëz dhe kafshë vdiqën, ishte 

kokëfortësia e Faraonit sepse ai nuk dëgjonte. Perëndia e paralajmëroi atë. Nuk ishte faji 

i Perëndisë. Dhe Perëndia u jep të gjithëve një shans. Prandaj ata që vdiqën që e donin 

dhe e ndoqën Perëndinë do të shkonin në qiell dhe kjo do të ndodhte për të gjithë 

fëmijët.  

 

A ka ndonjë pyetje? Përgjigjuni atyre që mundeni, nëse keni nevojë për ndihmë, dërgoni 

një email tek Sundayschoolbiblelessonsforkids@protonmail.com dhe thuajini nxënësit se 

do t’i përgjigjeni pyetjes së tyre herën tjetër që do të takoheni. 

 

3) Fleta e Aktivitetit Murtajat 1-10             10-15 minuta  

 

Jepini një fletë secilit nxënës. Le të shkruajnë emrin e 

tyre diku. Lexoni udhëzimet me zë të lartë dhe 

ndihmoni sipas nevojës. Duhet të plotësojnë fjalët që 

mungojnë, të vizatojnë dhe të ngjyrosin. Jepuni 

krejona. 

 

Pyesni nxënësit:  

Çfarë keni mësuar rreth Faraonit dhe murtajave? 

Lejoni që nxënësit të përgjigjen. 

mailto:Sundayschoolbiblelessonsforkids@protonmail.com

Le të emërtojmë 10 murtajat sipas rradhës, shikoni fletën tuaj për t’ju 

ndihmuar nëse keni nevojë. Nxënësit të ngrenë dorën dhe të emërtojnë një nga 

murtajat sipas rradhës.  

Çfarë duhet të kishte bërë Faroni përkundrazi? Lejoni që nxënësit të përgjigjen.  

 

Faraoni duhet të kishte dëgjuar Perëndinë. Ne duhet të dëgjojmë Perëndinë 

gjithashtu! Mënyra e vetme për të ditur atë që dëshiron Perëndia është të 

lexojmë Fjalën e Tij Biblën dhe t’a ndjekim atë. A do të jeni një ndjekës si 

Moisiu apo kokëfortë si Faraoni? Lutem që të jeni një ndjekës si Moisiu! 

 

Ndihmoni nxënësit duke parë përgjigjet në fletën e tyre. 

 

4) Opsionale: Loja e Shënjestrës Murtajat 1-10            5-10 minuta  

 

Përgatitja 

Printojeni shënjestrën me ngjyra. Laminojeni dhe priteni 

nëse është e mundur.  

 

Blini shigjeta prej plastike nga një dyqan lodrash nëse 

përdorni shënjestrën në mur ose dysheme. Nëse nuk jeni 

në gjendje të gjeni shigjeta prej plastike – merrni kopsa 

ose monedha të vogla dhe vendoseni shënjestrën në 

dysheme. Merrni ngjitëse, armën me shigjeta dhe shigjetat 

prej plastike ose kopsat ose monedhat. Vareni shënjestrën diku në një mur me ngjitëse 

(kini kujdes të mos e vendosni pranë diçkaje që mund të thyhet) ose mund t’a vendosni 

shënjestrën në dysheme ose tryezë në mënyrë që nxënësit të mund të qëndrojnë mbi të. 

 

Secili të ketë rradhën duke hedhur shigjetat tek shënjestra (ose duke hedhur 

kopsat/monedhat), në cilindo numër që qëllojnë, kërkojuni të thonë se cila murtajë ishte. 

Për shembull: 1 – uji u shndërrua në gjak, 2 – bretkosat, 3 – mushkonjat e vogla, 4 – 

mizat, 5 – bagëtitë, 6 – ulçerat, 7 – breshëri, 8 – karkalecat, 9 – errësira, 10 – vdekja e 

të parëlindurit. 

 

Në Klasë 

Për të luajtur lojën do të (qëllojmë shigjetat prej plastike ose do të hedhim 

kopsat/monedhat) njëri pas tjetrit tek shënjestra. Kur goditni shënjestrën, të 

gjithë do të shohim se cilin numër goditët ose ratë pranë tij. Do të pyeteni se 

cilën murtajë përfaqëson numri. Unë do të vendos se cili numër ishte më pranë 

vendit që goditi nxënësi. Nëse lojtari nuk mund të japë emrin e murtajës, do 

t’a provojnë të tjerët. Pastaj është rradha e personit tjetër. Hidhini 

shigjetat/kopsat/monedhat vetëm tek shënjestra. Kushdo që përpiqet të 

godasë diçka tjetër do të humbasë rradhën e tij dhe rradhën e ardhshme. 

 

Murtajat sipas rradhës janë: 

1 – gjaku në ujë   6 – ulçerat 

2 – brektosat    7 – breshëri 

3 – mushkonjat e vogla  8 – karkalecat 

4 – mizat    9 – errësira 

5 – bagëtitë    10 – vdekja e të parëlindurit 

 

Nxënësit të pastrojnë përpara se sa të vazhdojnë.  

 

5) Opsionale: Përzirja e Fjalëve              10-15 minuta  

 

Jepini secilit nxënës një fletë bashkë me lapsa. Lexoni udhëzimet 

me zë të lartë dhe nxënësit të rregullojnë secilën murtajë dhe 

pastaj të bëjnë një vijë tek numri me të cilin përputhet. Pasi të 

kenë përfunduar, kontrolloni përgjigjet si grup – për fëmijët më të 

vegjël, përkundrazi le të ngjyrosin imazhet në pjesën e poshtme të 

faqes. 

 

Përgjigjet: Breshëri – 7; Errësira – 9; Bagëtitë – 5; Gjaku – 1; 

Bretkosat – 2; Ulçerat – 6; Mizat – 4; Parëlinduri – 10; Karkalecat – 8 

 

6) Opsionale: Loja Kaloni Topin e Murtajës         5-10 minuta  

 

Përgatitja 

Përpara orës mësimore, merrni një top të kuq ose të bardhë 

(për të përfaqësuar ulçerat ose breshërin) ose një bretkosë 

lodër, aq të vogël sa që mund të kalohet nga njëri nxënës tek 

tjetri. 

Loja 

Nxënësit të ulen në rreth. Kaloni nga njëri nxënës tek tjetri bretkosën lodër ose një top të 

kuq ose të bardhë. Kur thoni “stop,” personi që mban bretkosën ose topin duhet të 

përmendë një nga murtajat e diskutuara në klasë deri tani. Tregojuni fletët e aktivitetit 

ose ndihmat vizive. Kjo do të ndihmojë nxënësit të mbajnë mend murtajat për të cilat 

kanë mësuar. 

 

7) Këngë Opsionale               5 minuta 

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

 

8) Snack Opsional – Bukë Pa Maja            5 minuta  

 

Përgatitja 

Përpara orës mësimore bëni ose gjeni bukë të bërë pa maja. Sigurohuni se ka për secilin 

nxënës. Kini kartopiceta. (Personi që bën bukën për Darkën e Zotit mund të sjellë ca ose 

shikoni recetën nëse nevojitet. 

 

Buka e Darkës së Zotit 

Miell 2 filxhanë 

Kripë 1/2 lugë kafeje 

Vaj 3/8 filxhan 

Ujë 1/2 filxhan 

 

Përzieni tre elementët përbërës të parë bashkë derisa të mund të thërrmohet. Përzieni 

ngadalë në ujë aq sa për t’a njomur. Rrotulloni ndërmjet dy copave të letrës prej dylli ose 

alumini. Bëni prerje të lehta në brumë. Piqeni në furrë në letrën prej dylli ose alumini. 

Piqeni për 10 minuta në 375 gradë. 

 

*Kontrolloni për alergji. 

 

Snack 

Jepini snack secilit nxënës. Thuajuni:  

Sot vazhduam të mësonim pasojat kur Faraoni nuk dëgjoi Perëndinë – dhe 

rezultati ishte vdekja e birit të Faraonit dhe të tjerëve në Egjipt sepse Faraoni 

nuk u bind dhe nuk lejoi që izraelitët të iknin. Gjatë Pashkës hebraike, 

izraelitëve iu tha të bënin bukë pa maja si pjesë e përgatitjes për Pashkën 

hebraike. Do të mësojmë më shumë për këtë javën e ardhshme. Kjo ndodhi të 

njëjtën natë që ndodhi murtaja e fundit. Ata ishin duke u përgatitur që 

Perëndia të kalonte mbi ta dhe t’i ruante ndërsa ishin duke u përgatitur të 

iknin nga Egjipti! Do të hamë bukë pa maja ashtu si izraelitët. Jepuni një 

kartopicetë që fëmijët të pastrojnë duart. Diskutoni pyetjet ndërsa hanë! 

 

Cila ishte pjesa juaj e preferuar e tregimit sot? 

Kush mund të përmendë një nga murtajat që kemi studjuar deri tani? 

Këto probleme erdhën vetëm sepse Faraoni nuk e dëgjoi Perëndinë. A duhet 

që ne të dëgjojmë Perëndinë? Po! 

A mund t’i besojmë Perëndisë dhe fuqisë së Tij për të na ndihmuar bazuar në 

këtë histori? Po! 

Ndonjë pyetje rreth asaj që mësuam sot? Lejoni që nxënësit të përgjigjen. 

 

9) Lutja e Mbylljes       

 

**Përpara lutjes, sigurohuni se gjithshka është pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Le tё mos jemi si Faraoni por pёrkundrazi t’ju dёgojmё Juve 

dhe t’i trajtojmё tё tjerёt me mirёsjellje. Le tё jemi tё gatshёm t’ju bindemi 

Juve Atё, duke e ditur se Ju e dini se çfarё ёshtё mё e mira. Na ndihmoni t’ju 

besojmё Juve edhe kur nuk e kuptojmё plotёsisht se çfarё ёshtё duke 

ndodhur. Lutemi qё tё punoni nё zemrat e njerёzve kokёfortё dhe t’i ndihmoni 

qё tё zbuten dhe t’ju binden Juve. 

 

Lutemi pёr ata qё nuk mundёn tё vinin nё adhurim sot pёr shkak tё sёmundjes 

ose dobёsisё, ndihmojini tё pёrmirёsohen nё mёnyrё qё tё mund tё kthehen 

shpejt tek ne. 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

10) Gjëra për të Kujtuar  

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


